REGIONE AUTONOMA DE SARDIGNA
REGIONE AUTONOMA DELLA SARDEGNA

Allegadu a sa Delib.G.R. n. 10/39 de su 16.3.2023

Linias de indiritzu 2023/2024

Modalidade técnicas e amministrativas pro sa cuntzessione de unu sustennu economicu
denumenadu “indennita regionale fibromialgia” (IRF).

1. Riferimentos normativos e programmaticos

Sa Regione Sardigna, cun la lege regionale n. 5 de su 2019 (Dispositziones pro su reconnoschimentu,
sa diagnosi e sa cura de sa fibromialgia), comente mudada dae s’art.12 de sa lege regionale n.22 de
su 2022 (Normas pro su sustennu e su rilanciu de s’econdmia, dispositziones de caratere
isititutzionale e mudaduras de bilantziu) chi at introduidu s’art. 7-bis, at autorizadu, a manera
provisoria e isperimentale, finas a su 31.12.2024, s’istitutzione de un’agiudu econdémicu denumenadu
“‘indennidade regionale fibromialgia” (IRF), cun sa punna de fatziltare dae su puntu de annotu
econOmicu una calidade de vida megius de sos tzitadinos chi patint de fibromialgia residentes in
Sardigna.

S’est isbursada sutaforma de contributu a “fondo perduto una tantum” e sena rendicontatzione, che
pare a éuros 800,00 pro onniunu de sos annos 2023 e 2024, in relata a sas disponibilidades de su
bilantziu regionale.

Custas linias guida, cunforma a su comma 4 de s’art. 7-bis de sa lege regionale n. 5 de su 2019,
comente mudada dae s’art. 12 de sa lege regionale n.22 de su 2022, definint sas modalidades
técnicas e amministrativas netzessarias pro s’acumprida, in fase isperimentale de s’interbentu, de sas
dispositziones legislativas pro s’atzessu a su giuamentu dae parte de sas pessones chi patint de
fibromialgia.

2. Destinatarios e rechisidos de ammissione a su contributu

Podent presentare sa dimanda pro sa cuntzessione de su giuamentu economicu denumenadu
“indennidade regionale fibromialgia” sos sugetos chi ant sos rechisidos chi sighint:

- essere residentes in unu comune de sa Sardigna;

- aere sa tzertificatzione de su dutore, de data no a pustis de su 12 de nadale de su 2022 (data de
intrada in vigéntzia de sa L.R. n. 22/2022) pro s’annu 2023 e de data no imbeniente a su
30.4.2024 pro s’annu 2024 chi atestat sa diagnosi de fibromialgia; sa tzertificatzione mentovada
in antis devet essere intregada dae unu dutore ispetzialista (non dae unu dutore de meighina
generale) abilitadu a s’esertzitziu de sa professione e iscritu a s’albu, siat dipendente publicu siat
conventzionadu siat professionista liberu;

- non benefitziare de ateru giuamentu publicu cuntzessu solu pro sa diagnosi de fibromialgia.

3. Téermines e modalidades de presentatzione de sas dimandas

Sa dimanda pro sa cuntzessione de su giuamentu economicu denumenadu “indennidade regionale
fibromialgia” devet éssere sutascrita dae su benefitziariu, o dae su rapresentante legale suo e
presentada a su comune de residéntzia cunforma a sas modalidades dae su matessi apostivigadas,
dae su 1° de abrile de onniunu de sos annos 2023 e 2024.

4. Mesura e atributzione de su contributu

S”indennidade regionale fibromialgia” est isbursada in sa forma de unu contributu a “fondo perduto”,
una tantum e sena rendicontatzione, che pare a éuros 800, pro onniunu de sos annos 2023 e 2024, in
sos limites de sa disponibilidade de su bilantziu regionale.

Si sas resursas disponibiles pro s’annu 2023 e pro su 2024 diant resurtare non sufitzientes in relata a
sos chi ant deretu, su contributu de euros 800 est isbursadu cunforma a sa situatzione economica de
su benefitziariu mesurada cun s’aplicatzione de sos limites de ISEE ordinariu chi sighint:

- ISEE finas a éuros 15.000,00 finantziamentu progetu sena minimadura;
- ISEE incluidu tra éuros 15.001 e éuros 25.000 finantziamentu de su progetu minimadu de su 5%;

- ISEE incluidu tra euros 25.001 e éuros 35.000 finantziamentu de su progetu minimadu de su
10%;

- ISEE incluidu tra éuros 35.001 e éuros 40.000 finantziamentu de su progetu minimadu de su
25%;

- ISEE incluidu tra éuros 40.001 e euros 50.000 finantziamentu de su progetu minimadu de su
35%;

- ISEE incluidu tra éuros 50.001 e éuros 60.000 finantziamentu de su progetu minimadu de su
50%;

- ISEE incluidu tra éuros 60.001 e éuros 80.000 finantziamentu de su progetu minimadu de su
65%;

- ISEE prus de éuros 80.000 finantziamentu de su progetu minimadu de s'80%.
5. Gestione de s’interbentu
S’acumprida de s’interbentu est afidada a sos comunes.

Sos comunes ammaniant e publicant s’avisu, incurende-si de nde dare sa publitzidade e difusione
prus ampra, alleghende unu modellu de rechesta de su contributu.

Pro s’annu 2024 s’avisu at a éssere abertu torra dae sos comunes singulos. Pro cussos chi ant apidu
su contributu in su 2023, at a essere cunsiderada valida sa dimanda giai presentada,
abarrende firmu s’obligu de comunicare a su comune sa dabile pérdida de sos rechisidos
pro atzeédere a su contributu.

Sos comunes achisint, umpare a sas dimandas de cuntzessione de s’indennidade, sa tzertificatzione

de su dutore chi atestat sa patologia e s’atestatzione ISEE, de sa cale s’at a leare cunsideru pro

s’isbursamentu de su contributu in casu chi s’averiguet sa situatzione descrita in su segundu periodu
de su paragrafu 4.

Sos datos anonimos relativos a sas dimandas presentadas sunt imbiados a sa Diretzione generale
de sas Politicas Sotziales intro de su 30 de lampadas de su 2023 e de su 2024.

6. Erogatzione de su contributu a sos benefitziarios

Sos contributos sunt dados a sos chi ant deretu dae su comune de residéntzia chi gestit s’interbentu in
sos limites de sas resursas assignadas, intro de trinta (30) dies dae su trasferimentu de sas resursa
dae parte de sa Regione.

Sos datos relativos a sos chi ant deretu ant a podere éssere impitados pro sa costitutzione de su
registru de su cale a sa L.R. n. 5/2019.

7. Trasferimentu de su finantziamentu regionale

Su Servitziu cumpetente de sa Diretzione generale de sas Politicas Sotziales trasferit sas resursas
annuales destinadas a s’interbentu a favore de sos comunes benefitziarios, subra de sa base de sos
datos comunicados dae sos matessi cunforma a sas modalidades chi ant a éssere comunicadas dae
sa Diretzione generale de sas Politicas Sotziales.

